
FUNGSI
PENGURUSAN

LATAR BELAKANG

LPP berfungsi menyediakan keperluan sumber 
manusia kepada keseluruhan organisasi yang 
meliputi Ibu Pejabat LPP, LPP Negeri, Pejabat 
Penyelia Daerah (PPD), Institut Pengurusan 
Peladang (IPP) dan Pertubuhan Peladang 
(PP). Perkhidmatan yang disediakan sebagai 
agensi pengurusan adalah meliputi bidang-
bidang seperti berikut:

a) Mengurus segala aspek perkhidmatan,  
 penempatan, gaji, elaun dan segala  
 kemudahan dalam perkhidmatan dan  
 urusan kemajuan kerjaya.  

b) Merancang dan mengendalikan urusan  
 pengambilan dan penempatan  
 anggota.

c) Merancang dan menguruskan keperluan  
 perjawatan, struktur organisasi perjawatan  
 dan pengemaskinian skim perkhidmatan.

d)  Memastikan disiplin, integriti dan  
 kompetensi anggota LPP di tahap yang  
 tinggi

e)  Merancang dan mengendalikan kursus- 
 kursus dan latihan meliputi semua lapisan  
 anggota  LPP dan PP.

Dasar penempatan anggota LPP adalah 
berasaskan kepada Pekeliling Perkhidmatan 
Bil. 5 Tahun 2011 dan Pekeliling Ketua Pengarah 
Bilangan 6 Tahun 2007. Sehingga 31 Disember 
2013, seramai 3,046 anggota yang dilantik 
daripada 3,197 perjawatan yang diluluskan 
telah dibuat pengagihan untuk melaksanakan 
tugas-tugas pengurusan dan pembangunan.
Seramai 1,886 anggota iaitu sebanyak 62% 
telah ditempatkan di Pertubuhan Peladang 
sementara 1,160 anggota atau 38%   
ditempatkan  di Ibu Pejabat LPP, LPP Negeri, 
Pejabat Penyelia Daerah (PPD)  dan Institut 
Pengurusan Peladang (IPP). Penempatan 
anggota LPP bagi tahun 2013 adalah seperti 
yang tertera di Jadual 10 dan Carta 8.

31 Disember 2013

Peratus (%)

 Ibu Pejabat LPP 364 11.95

 Pejabat LPP   
 Negeri

707 23.21

 Pejabat Penyelia  
 Daerah (PPD)

57 1.87

 Institut Pengurusan  
 Peladang (IPP)

32 1.05

 Pertubuhan   
 Peladang (PP)

1886 61.92

3,046

kursus-
apisan 

Carta 8:

Pertubuhan
Peladang (PP)

LPP Negeri

Ibu Pejabat

Pejabat Penyelia
Daerah (PPD)

Institut Pengurusan 
Peladang

1886
(61.9%)

364
(11.95%)

707 
(23.21%)

57 
(1.87%)
32 

(1.05%)

 

Usaha bagi memantapkan khidmat sokongan 
pengurusan di LPP adalah bertujuan  
melahirkan anggota kerja yang profesional, 
kreatif, inovatif, cekap, berkesan dan responsif. 
Matlamat akhirnya ialah bagi menyediakan 
tenaga kerja yang dapat menghadapi  
cabaran dan perubahan sejajar dengan 
pembangunan ICT bagi memantapkan 
struktur, sistem dan prosedur kerja seterusnya 
mengukuh dan memantapkan industri agro 
makanan negara. Antara program-program 
yang dilaksanakan oleh LPP bagi maksud di 
atas adalah seperti berikut: 

 
 Sehingga 31 Disember 2013, LPP telah  
 menyusun strategi bagi melaksanakan  
 penyusunan semula penempatan anggota  
 di LPP dan PP. LPP berhasrat untuk menyusun   
 semula anggota berdasarkan peranan dan  
 tugas mengikut kemahiran dan kesesuaian  
 tugas. 

 
 Penyusunan semula ini dibuat berdasarkan  
 kepada sumber tenaga yang sedia  
 ada dan bertujuan memperkuatkan  
 tugas penyeliaan, penguatkuasaan dan  
 sebagai agen pengurusan. 
 
 Selain itu, pemantapan struktur perjawatan  
 juga difokuskan kepada pembangunan  
 kerjaya setiap kakitangan yang berkhidmat  
 di LPP yang merupakan satu keperluan bagi  
 memantapkan dan memajukan struktur  
 organisasi jabatan, sekali gus menjaga  
 kebajikan seluruh kakitangan di samping  
 meningkatkan motivasi kerja.

 
 Selaras dengan Pekeliling Perkhidmatan  
 bilangan 6 tahun 2013 dan Pekeliling  
 Ketua Pengarah bilangan 11 Tahun 2013,  
 LPP telah menubuhkan Unit Integriti yang  
 berperanan untuk memastikan kakitangan  
 LPP mengamalkan budaya kerja yang  
 unggul dengan ciri-ciri moral dan etika yang  
 berpotensi.
 
 Fokus utama Unit Integriti ialah seperti  
 berikut:-
 
 i) Memastikan tadbir urus yang terbaik
 
 ii) Pengukuhan Integriti
 
 iii) Pengesanan dan pengesahan
 
 iv)Pengurusan aduan
 
 v) Pematuhan disiplin dan tatatertib

 Sehingga tahun 2013, seramai 146 Mentor  
 telah dilantik untuk memberi bimbingan  
 dan panduan dalam perkembangan  
 kerjaya serta penyesuaian dalam alam  
 pekerjaan untuk seramai  153 orang  anggota  
 lantikan baru (Mentee). Ia bertujuan  
 memberi bimbingan dan sokongan terlatih,  
 beretika, berhemah dan sistematik kepada  
 anggota lantikan baru supaya bertanggung  
 jawab, berdisiplin serta dapat membantu  
 mengeratkan hubungan  antara rakan  
 sekerja.  

 
 Bagi meningkatkan semangat dan kualiti   
 kerja yang tinggi di kalangan anggota, LPP  
 memberi penghargaan dan pengiktirafan  
 kepada anggota yang berkhidmat dengan  
 cemerlang. Antara penghargaan dan  
 pengiktirafan yang diberikan ialah: 

   Pada tahun 2013, seramai 244 anggota  
   LPP telah dianugerahkan Anugerah  
   Khidmat Cemerlang. Kategori anggota  
   yang dipilih dan layak untuk dicalonkan  
   penganugerahan tersebut adalah  
   berdasarkan kepada  pencapaian  
   prestasi kerja dan sumbangan mereka  
   kepada organisasi, komuniti, daerah,  
   negeri, negara dan antarabangsa.
 

 
   LPP mengamalkan pemberian  
   pengiktirafan Anugerah Tokoh Pekerja  
   Bulanan kepada anggota - anggota  
   di Ibu Pejabat LPP yang memenuhi kriteria  
   pemilihan seperti meningkatan hasil dan  
   kualiti kerja yang dapat memberi  
   kepuasan hati pelanggan, meningkatkan  
   reputasi organisasi dan mempunyai displin  
   yang baik. 
 

   Pada 2013, sembilan anggota  
   telah dianugerahkan  Anugerah Khidmat  
   Setia kerana telah berkhidmat selama 25  
   tahun dengan LPP. 

   Sehingga 31 Disember 2013, seramai 90  
   anggota LPP telah bersara melibatkan  
   seramai 64 orang bersara wajib dan 26  
   orang bersara pilihan. 

Beberapa jawatan telah dimansuh dan diganti 
dengan jawatan yang lain bagi memantapkan 
lagi pengurusan LPP. Jawatan-jawatan 
tersebut seperti di Jadual 11.

Yang Diganti

 Pembantu Juruaudit, 
 Gred W22 (JA).
 Berkuatkuasa: 
 1 Disember 2013.

 Pembantu 
 Akauntan, 
 Gred W22

 Jurutera, Gred J44 ,   
 Dimansuhkan tiga (3)   
 jawatan.
 Berkuatkuasa: 
 1 Mac 2013.

 Jurutera, 
 Gred J54, dan
 Jurutera, 
 Gred J52

 Operator Mesin, 
 Gred N4 KUP
 Berkuatkuasa: 
 8 April 2013.

 Tiada Ganti


